利器之輪
此教授名為《命中仇敵要害的利器之輪》。
敬禮閻曼德噶大忿怒尊
1. 孔雀行于毒叢林，雖有芳美藥草園，
   孔雀於彼不為喜，寧取具毒而滋益。  
2. 勇士趨行生死林，妙園雖極可愛樂，
   然彼不生貪著心，勇識資身于苦林。    
3. 是故雖欲求取樂，懦夫終但唯受苦，
欣願取苦之勇識，反因悍力得恒樂。 
4. 今此貪欲似毒林，勇士自在如孔雀；
懦夫則如烏鴉殞，何能馴服自欲毒，
其餘諸惑亦若然，如鳥斷喪解脫命。 
5. 是以勇識如孔雀，于如毒林諸惑中，
住在死林攝滋養，自取此毒還滅之。 
6. 生死輪轉不自主，皆因我執魔使起，
今拋自欲自樂屍，利他苦行自願學。 
7. 由業趨逼串習惑，同類有情諸苦楚，
實應積在自樂欲。 
8. 猛盛自欲若纏心，滅而己樂施眾生。 
9. 任己眷僕乖違際，系我渙散喜受報。 
10. 身患難忍惡疾時，昔害有情身所致，
惡業利器回轉己，今諸病苦盡取受。 
11. 自心蒙受眾苦際，因曾攪擾他心續，
惡業利器回轉己，今盡眾苦我取受。 
12. 受自猛劇饑渴迫，皆因狡劫慳吝致，
惡業利器回轉己，諸饑渴苦我取受。 
13. 遭他逼役不自主，嗔心役使下劣故，
惡業利器回轉己，今盡身命供他役。 
14. 耳聞不悅諸言語，離間等語過失起。
惡業利器回轉己，今應滅除語過失。 
15. 若悉受生不淨地，串習不淨相所致，
惡業利器回轉己，今應唯修清淨相。 
16. 資益摯友相仳異，因他眷屬我挑離，
惡業利器回轉己，離他眷行今莫繼。 
17. 若盡善士不喜我，因曾舍彼依惡眷，
惡業利器回轉己，今應舍離諸惡友。 
18. 蒙他增損造罪時，因於善士吾輕毀，
惡業利器回轉己，今不輕蔑增損他。 
19. 臨需諸物耗損時，因任輕毀他所需，
惡業利器回轉己，今應成辦彼所需。 
20. 心神怏悒且暗暝，因於宿世造惡業，
惡業利器回轉己，今莫成他造罪緣。 
21. 事悉不成心煩憒，系因障難正行業，
惡業利器回轉己，今應盡斷障難行。 
22. 任所作為師不悅，實乃陰違于正法
惡業利器回轉己，今應於法少背違。 
23. 盡遭有情乖倒時，因昔藐視慚愧法
惡業利器回轉己，不應之行恥慎行。 
24. 諸眷讒聚便厭離，實因劣習四方彌
惡業利器回轉己，待他宜有美性行。 
25. 近親盡皆反成仇，實乃內懷不善心，
惡業利器回轉已，今應漸泯諂曲心。
26. 病障水腫折磨時，濫耗檀施習染故
惡業利器回轉己，今遮信施奪等行。
27. 傳染疫疾忽纏身，因昔違損於誓言
惡業利器回轉己，今應斷離不善業。 
28. 于諸所知心迷暗，等閒輕棄正法故
惡業利器回轉己，今應勵修聞等慧。 
29. 行法每為困眠覆，因于正法積障故
惡業利器回轉己，今應為法勤苦行。 
30. 愛著煩惱極散逸，生死無常過未習
惡業利器回轉己，今應猛利策厭離。 
31. 任所行事皆挫退，業因果理昔輕毀
惡業利器回轉己，今應勤行忍等業。 
32. 雖勵奉侍未酬償，因于邪方有系望
惡業利器回轉己，今應遮返邪方類。 
33. 祈求三寶願不成，實乃未曾深信佛
惡業利器回轉己，今後唯依三寶尊。 
34. 誓損惡障邪魔起，積罪本尊密咒致
惡業利器回轉己，今應盡除諸分別。 
35. 流離他方不自主，驅擯師等離處故
惡業利器回轉己，任誰今莫逼遷徙。 
36. 遭逢霜雹等不欲，因未如法守誓戒
惡業利器回轉己，今於誓等淨持護。 
37. 貪者資財匱損時，昔未施眾供三寶
惡業利器回轉己，今應勤作供施行。 
38. 身醜貌陋遭輕淩，不莊嚴像昔怒焚
惡業利器回轉己，今應耐心塑佛身。 
39. 任作何事貪嗔擾！惡毒心續堅植故
惡業利器回轉己，今應盡拔噁心汝。 
40. 所緣勵修難趣入，因昔倒隨下劣見
惡業利器回轉己，所作今應唯利他。 
41. 雖作善行心難馴，因希現世得利益
惡業利器回轉己，今應策發解脫欲。 
42. 心一坐思便生悔，昔因無恥攀新貴
惡業利器回轉己，今應謹慎結交識。 
43. 他以狡詐欺蒙時，因己驕恣貪欲盛
思業利器回轉己，今令諸欲漸轉輕。 
44. 講聞皆伴貪嗔時 ，心未思魔過患故
惡業利器回轉己 ，今此違緣辨斷除 
45. 一切善作轉惡應，忘恩倒行於往昔
惡業利器回轉己 ，今應頂戴報恩行 
46. 總之不欲逼臨際，恰如鐵匠刎自劍
惡業利器回轉己，今應慎防惡行業 
47. 領受惡趣諸遍苦，一如射者中自箭
惡業利器回轉己，今應慎防惡行業 
48. 居家怨苦陷臨際，正如育子反弑親
惡業利器回轉己，今應恒持出家行 
49. 故此仇敵我已知，潛伏狡賊我已知
偽我欺誑我已知，即此我執無疑矣 
50. 業之利器頂盤旋， 猛嗔奮勢三揮轉
真俗二諦足伸展，智慧方便眼瞠視
四力獠牙啃噬敵 
51. 輪回林中絕自由，業之利器執驅馳
實乃我執鄙劣魔，亦以損敵明咒王
勾此損眾衰誓者 
52. 來乎來乎忿閻尊，擊之擊之刺敵心
碎裂損惱分別頭，戮穿敵主閻魔心。
53. 吽吽本尊起神變，喳喳牢系此仇敵，
帕帕死主祈救脫，斬之祈斷所執結。 
54. 降此本尊閻魔敵，輪回業苦穢泥沼，
惑業五毒臭皮囊，唯今速速祈得脫。 
55. 雖被擲入三塗苦，卻猶無知趨彼因，
碎裂損惱分別頭，戮穿敵主閻魔心。 
56. 奢求欲樂不積因，耐苦微劣貪婪盛，
碎裂損惱分別頭，戮穿敵主閻魔心。 
57. 欲速成就勤力微，所作事多不貫徹， 
碎裂損惱分別頭，戮穿敵主閻魔心。
 
58. 濫結新識鮮知恥，腹大複勤盜騙乞， 
碎裂損惱分別頭，戮穿敵主閻魔心。
 
59. 善諂側求心深暗，雖力營聚慳吝縛，
碎裂損惱分別頭，戮穿敵主閻魔心。
 
60. 無所作為竟誇功，無所堪能卻貪盛，
碎裂損惱分別頭，戮穿敵主閻魔心。
 
61. 師長雖多誓少護，徒眾雖多未提攜，
碎裂損惱分別頭，戮穿敵主閻魔心。
 
62. 願諾雖多益修少，虛譽空揚鬼神羞，
碎裂損惱分別頭，戮穿敵主閻魔心。
 
63. 寡聞卻好空吹噓，教貧複喜任杜撰，
碎裂損惱分別頭，戮穿敵主閻魔心。
 
64. 眷多卻乏能擔者，達貴廣識無依助，
碎裂損惱分別頭，戮穿敵主閻魔心。
 
65. 位高德學劣於鬼，名師貪嗔猛過魔，
碎裂損惱分別頭，戮穿敵主閻魔心。
 
66. 見深行惡犬不如，德業根基風蕩盡，
碎裂損惱分別頭，戮穿敵主閻魔心。
 
67. 自心貪婪深覆藏，虧煩無義諉他人，
碎裂損惱分別頭，戮穿敵主閻魔心。
 
68. 已著僧衣求鬼護，既受律儀行似魔，
碎裂損惱分別頭，戮穿敵主閻魔心。
 
69. 樂自佛賜卻供鬼，法為正導誑三寶，
碎裂損惱分別頭，戮穿敵主閻魔心。
 
70. 雖居蘭若恒散逸，既受經法好苯蔔，
碎裂損惱分別頭，戮穿敵主閻魔心。
 
71. 舍戒解脫執家業，安樂擲水依尋苦，
碎裂損惱分別頭，戮穿敵主閻魔心。
 
72. 棄解脫道游諸方，得人身寶修地獄，
碎裂損惱分別頭，戮穿敵主閻魔心。
 
73. 舍勝法益營商利，離師法所逛城聚，
碎裂損惱分別頭，戮穿敵主閻魔心。
 
74. 舍自生計掠奪利，置己食用竊他人，
碎裂損惱分別頭，戮穿敵主閻魔心。 
75. 噫！修力微竟獲通力，正道未入蹈無義，
碎裂損惱分別頭，戮穿敵主閻魔心。 
76. 饒益之語忿作仇，欺誑無義執有恩，
碎裂損惱分別頭，戮穿敵主閻魔心。 
77. 親眷心語向敵宣，相交為友盜心思
碎裂損惱分別頭，戮穿敵主閻魔心。 
78. 尋伺粗猛刻薄極，惡性常起難為伴
碎裂損惱分別頭，戮穿敵主閻魔心 
79. 不受勸誡反興害，敬而不敬總尋諍
碎裂損惱分別頭，戮穿敵主閻魔心 
80. 固執拒諫難交往，略受冒犯恒計著
碎裂損惱分別頭，戮穿敵主閻魔心 
81. 善士為敵高位欺，盛欲貪求妙姿色
碎裂損惱分別頭，戮穿敵主閻魔心 
82. 厭背舊識短交誼，喜結新朋巧吹噓
碎裂損惱分別頭，戮穿敵主閻魔心 
83. 實無神通妄且謗，由乏悲心撻親信
碎裂損惱分別頭，戮穿敵主閻魔心 
84. 聞寡故鹹妄推測，教尠故悉生邪見，
碎裂損惱分別頭，戮穿敵主閻魔心。 
85. 習貪嗔故詈罵彼，習嫉妒故增損他，
碎裂損惱分別頭，戮穿敵主閻魔心。 
86. 不行習學輕廣聞，不依于師蔑經教，
碎裂損惱分別頭，戮穿敵主閻魔心。 
87. 不說法藏自虛編，未習淨相多訶責，
碎裂損惱分別頭，戮穿敵主閻魔心。 
88. 從不輕鄙非法業，盡於善說恣毀斥，
碎裂損惱分別頭，戮穿敵主閻魔心。 
89. 于應慚處不生慚，不應慚處反執慚，
碎裂損惱分別頭，戮穿敵主閻魔心。 
90. 於所當為皆不為，於不當為竟力為，
碎裂損惱分別頭，戮穿敵主閻魔心。 
91. 噫！摧滅我見魔怪者，乃具威神法身佛，
無我智能利棒持，頂上篤決三揮旋。 
92. 祈以猛力滅此敵，祈以大智除惡思，
祈以大悲救吾業，祈必摧滅此我執。 
93. 輪迴之地諸徧苦，祈必積於此我執，
煩惱五毒任具有，祈亦盡積於同類。 
94. 今此欲求之根本，無疑正理雖知悉，
若猶頑強尋爭辯，祈亦摧滅執此者。 
95. 一切過咎今唯此，當于眾生修大恩，
彼所不欲我心取，盡我妙善回眾生。 
96. 三世一切諸眾生，三門積業我取受，
若有孔雀毒潤澤，願惑轉成菩提伴。 
97. 盡我善根施眾生，食毒烏鴉得藥療，
善護眾生解脫命，祈願終證佛果位。 
98. 乃至我與如母眾，未於有頂證菩提，
六趣隨業飄泊者，願祈相互慈系助。 
99. 縱僅為一眾生利，我亦趨住于三塗，
終不退損菩薩行，願我拔除惡趣苦。 
100. 彼等獄卒即對我，速疾生起上師想，
兵刃化成花雨降，願得無害清涼樂。 
101. 苦眾亦獲總持通，得人天身復發心，
願以法攝作報恩，願彼依我為上師。 
102. 彼時一切上界眾，如吾力修無我義，
輪回涅盤無分別，願修平等性三昧。 
103. 如是趣行滅尋思，習彼無我無別智，
色身因果何不得？ 
104. 喂！總此一切皆緣起，緣起觀待非自成，
現此現彼虛幻術，猶如旋火現火輪，
猶如芭蕉命無實，猶如泡沫壽無義，
猶如霧氣入尋滅，猶如陽焰遠觀美，
猶如鏡像似真實，猶如雲煙似端住，
敵主閻魔亦如斯。似存有然未曾有，
似真實然不曾真，似顯現然離增損，
則彼業輪如何有？此雖如前自性無，
卻似水中映月輪，業果雖為繁虛現，
唯但顯現行取捨。 
105. 夢境所現山火燒，自性雖無卻畏灼；
雖彼獄界自性無，卻畏燒煮而應斷。 
熱病昏迷暗實無，如墮深淵心慞惶；
無明之聚自性無，卻須三慧以除迷。
樂師彈奏琵琶時，察之此音自性無，
安之緣聚樂音現，眾生心苦竟消舒。
業與因果若觀擇，雖彼一異自性無，
諸法似現作生滅，苦樂似有種種受，
唯但顯現行取捨。 
106. 若以水滴注滿瓶，實非初滴所盈瓶，
亦非末等任滴成，乃彼緣聚故盈瓶。
任誰蒙受苦樂果，非由最初刹那因，
亦非末等刹那成，緣聚即便成苦樂。
107. 噫！
唯不觀擇則喜受，雖此顯現無實義，
然卻似有而現起，此法甚深劣難見。
今若等持修三昧，彼唯顯現雲何有？
有雲何有無怎有？有無所宗何處有？ 
108. 法及法性非實具，盡離取捨與邊戲，
本始智心非造作，任運安住成上士。
由行世俗菩提心，並行勝義菩提心，
二種資糧無礙竟，願滿自他二利行！
修心七義
敬禮大悲！ 

　　為顯其法源清淨故開示作者殊勝： 

　　甘露藏教授，金洲所傳來。 

　　令於教授起敬重故開示其法殊勝： 

　　如金剛日樹，文義等應知。 
　　五濁橫流時，轉為菩提道。 

　　如何正以教授引導弟子之次第共有七義： 

（一）開示加行基礎法 

　　先學諸加行。 

（二）正行修菩提心 

　　此中分二：有關勝義菩提心與世俗菩提心兩種修法，古籍中大多先說勝義菩提心修法，本文根據自宗文殊怙主宗喀巴大師之軌矩，依照《修心日光》、《善慧密意莊嚴》、《甘露藏》、格鄔倉《根本文句》等諸論樣式，依殊勝密意，將勝義菩提心置於後述。是故先說修世俗菩提心： 

　　眾過歸於一，思眾皆有恩。 
　　取舍間雜修，先從自身取， 
　　復令乘風息，境毒三善根。 
　　結行略教授，於彼策念故， 
　　威儀盡誦持。 

　　修勝義菩提心者： 

　　獲堅固示密，思諸法如夢， 
　　觀心亦無生，對治自然解， 
　　道體住賴耶，座間士如幻。 

（三）轉惡緣為菩提道 

　　罪滿情器時，惡緣轉覺道， 
　　遇緣即修習，四行勝方便。 

（四）開示一生修持之總綱 

　　攝教授心要，應修五種力。 
　　大悲遷識法，五力重威儀。 

（五）開示修心純熟之量 

　　諸法歸一要，二證取其主， 
　　常懷歡喜心，純熟量為倒， 
　　五大純熟相，散亂亦能主。 

（六）開示修心三昧耶 

　　常學三總義，心改身如故， 
　　勿說缺支節，莫思他人事， 
　　先治重煩惱，不求於果報， 
　　莫啖雜毒食，不可講情義， 
　　勿作世爭罵，勿俟於狹路， 
　　不可刺其心，莫推諉他人， 
　　莫作經懺用，眾利勿爭先， 
　　天莫變成魔，樂莫求他苦。 

（七）開示修心學處 

　　一貫眾瑜伽，一除諸障難， 
　　初後修二事，二境皆安忍， 
　　捨命護二戒，勤學三難事， 
　　取三主要因，修三不退失， 
　　具三不捨離，於境無偏黨， 
　　週遍且深透，特殊尤常修， 
　　不待眾緣備，今當修主要， 
　　遠離六顛倒，莫輕嘗便捨， 
　　斬絕專修習，觀察令解脫， 
    不思有所恃，稟性不暴戾， 
　　喜怒莫輕發，勿著於聲譽。 

　　最後以「於菩提心獲自信頌」作為結束： 

　　我因多信解，輕苦與惡名， 
　　獲伏我執教，今死亦無憾！ 

　　新、舊噶當派文集中雖有大量《修心七義》根本文句與註疏等，然正文次第互不相同、文句多寡參差不齊。或與引導科判不相?合，或有非屬通行之文句等，情形不一。有鑒於此，長時以來擬編寫一根本文，按照符合自宗文殊怙主宗喀巴大師語教傳統之諸論，即《修心日光》、《善慧密意莊嚴》、《甘露藏》等之密意編排。後於木亥年（1935）昌都甘丹強巴林寺講《菩提道次第廣論》時，由一心專修者朗忍巴．彭措貝丹獻禮勸請，於是細察多種本釋編成此根本文句，另以科判莊嚴合成一文，僭名帕繃喀轉世者書，願眾生利益增長！

菩薩寶鬘論
阿底峽尊者造
索達吉堪布譯
梵語：菩提薩垛瑪訥阿巴勒
頂禮大悲尊！
頂禮諸上師！
頂禮本尊天！
遠離一切猶豫心，一心精進修妙法。遠離昏沉懈怠眠，應當恆時精進行。
正知正念不放逸，恆時守護自根門。日日夜夜三世中，再三觀察心相續。
發露自己之過患，不覓他人之錯失。隱藏自己之功德，宣揚他人之功德。
當離侍奉及利養，恆時斷除聲譽祿。明瞭知足少貪慾，已知恩德且報恩。
修持大慈大悲心，恆常堅固菩提心。斷除十種不善業，時時穩固勝信心。
摧毀我慢嗔恨心，時時令具謙虛心。遠離一切邪命活，當以如法而生存。
捨棄一切有漏財，當被聖財為嚴飾。遠離一切散亂境，依止殊勝寂靜處。
時時不說無義詞，恆時言說諦實語。若見上師堪布時，當發恭敬侍奉心。
若見具有法眼者，或遇初業眾生時，則當發起本師心。若見一切眾生時，
當發父母兄弟心。遠離一切惡伴友，依止殊勝善知識。遠離嗔心不樂意，
處處行持歡喜心。不貪內外一切法，無貪之中當安住。貪慾不得善趣樂，
亦令斷盡解脫命。何處若見勝法樂，對此應常為精勤。最初無論辦何事，
首先應當成辦彼，則使一切皆圓滿，否則彼二均不成。恆時遠離惡毒心，
何處若起倨傲時，爾時摧滅此我慢，憶念上師之教言。若生怯弱之心時，
則當令自心堅強，修持彼二為空性。若遇貪嗔之境時，當觀如幻如化術。
若聞逆耳之語時，當視猶如空谷聲。自身若遭損惱時，當視往昔業所感。
居住安閒幽靜處，猶如野獸蔽自屍。如是應當避散亂，無貪無戀當安住。
時時誓願令堅定，若生懶散懈怠時，則應對己作呵斥，誠心憶念自禁戒。
設使目見他人時，當說溫和誠實語。不顯怒容皺眉相，恆時顯露喜笑容。
平時眼見他眾時，無吝喜心發放施，斷除一切嫉妒心。自己守護他心時，
斷除一切諸諍訟，時時令具安忍心。不作面諛不喜新，恆時沉著穩重行。
斷除欺凌其他眾，虔誠恭敬而安住。為他傳授教言時，當具利他大悲心。
不得誹謗諸證法，何法起信求彼法。行持十種法行已，不分晝夜而精勤。
三世所積諸善根，回向無上大菩提，福德賜於諸有情。時時行持七支供，
為得菩提發大願。若能如是修持者，圓滿福智二資糧，亦能消盡二種障，
蕕得人生具義故，將得無上菩提果。信財戒財捨施財，聞財慚財有愧財，
智慧財為七聖財。如是此等殊勝財，是乃無盡聖者財，不得說與非人眾，
眾人之中觀察言，獨自之時觀自心。
印度堪布吉祥燃燈智藏師所著之菩提薩垛寶鬘論竟。
譯於五明佛學院丁丑年新春之際。__
請法前唸誦

釋迦佛讚

皈依  頂禮  導師  薄伽梵  如來  應供  正遍知  明行足  善逝  

世間解  調御丈夫  無上士  天人師  佛  吉祥世尊  勝者  釋迦能仁  （三遍）

當汝二足中尊降生時  於此大地跨出七妙步  

宣說於此世間我最尊  彼時具智世尊我禮敬

具有清淨尊體最勝色  智慧大海猶如金須彌  

美名令望顯赫於三界  怙主證得最勝我禮敬

勝相具足無垢月容顏  色如純金於汝我禮敬  

三界無有如汝離塵者  無等智者於汝我禮敬

我於大悲依怙尊  一切相智說法者  福澤供德大海田  如來如去恭敬禮

我於離欲之清淨  度脫惡趣之妙善  獨一最上之真實  寂滅正法恭敬禮

度已再顯解脫道  善住清淨學處者  聖妙福田具功德  僧伽尊前恭敬禮

連一小罪皆莫作  眾善圓滿盡奉行  自心己意遍調伏  如是世尊佛陀教

如星翳障或燈火  如幻朝露或水泡  

如夢閃電或雲彩  有為法應如是觀

願諸有情能以此功德  證得佛果調伏過失賊  

並且脫離輪迴大苦海  永出老病死浪之波蕩

般若波羅蜜多心經

觀自在菩薩  行深般若波羅蜜多時  照見五蘊皆空  度一切苦厄  舍利子  色不異空  空不異色  色即是空  空即是色  受想行識  亦復如是  舍利子  是諸法空相  不生不滅  不垢不淨  不增不減  是故空中無色  無受想行識  無眼耳鼻舌身意  無色聲香味觸法  無眼界  乃至無意識界  無無明  亦無無明盡  乃至無老死  亦無老死盡  無苦集滅道   無智亦無得  以無所得故  菩提薩埵  依般若波羅蜜多故  心無罣礙  無罣礙故  無有恐怖  遠離顛倒夢想  究竟涅槃  三世諸佛  依般若波羅蜜多故  得阿耨多羅三藐三菩提  故知般若波羅蜜多  是大神咒  是大明咒  是無上咒  是無等等咒  能除一切苦  真實不虛

故說般若波羅蜜多咒  即說咒曰  揭諦揭諦  波羅揭諦  波羅僧揭諦  菩提薩婆訶
密集嘛

米咩  杰位  得遷  尖瑞錫     集咩  堪北  汪波  蔣悲揚

崗尖  客北  竹尖  宗喀巴     洛桑  扎北  霞喇  受哇得

供養曼達

妙香遍塗花散之大地  須彌四洲日月所莊嚴  

淨如佛土我樂敬供養  願諸有情共享此淨土

至尊上師聖者汝等眾  法身虛空悲智祥雲集  

隨機應化於所調大地  祈請降下深廣法露雨


宜旦  咕嚕  惹那  曼達拉剛尼呀  大雅米
皈依發心

諸佛正法賢聖三寶尊  從今直至菩提我皈依  

我以所修聞法諸資糧  為利有情故願大覺成（三遍）  

獻感謝曼達

妙香遍塗花散之大地  須彌四洲日月所莊嚴  

淨如佛土我樂敬供養  願諸有情共享此淨土

開示如此善道善知識  如理修持法友皆長壽

內與外之種種道障等  唯願完全息止祈加持

宜旦  咕嚕  惹那  曼達拉剛尼呀  大雅米
回向
如是以我所集諸善業  利益一切聖教與眾生  

特於至尊洛桑扎巴之  聖教心要恆常令顯揚

願消三障諸煩惱  願得智慧真明了

普願罪障悉消除  世世常行菩薩道

法王祈願文

雪山圍繞淨國度    大樂利益之泉源

大悲觀音殿津嘉措  輪迴未空祈永住

長壽文～無死勇父震吼

嗡梭地（願吉祥）

歡喜慈祥日光遍照滿  紅瑚山丘藍寶頂莊嚴  

滿足無量眾生願望尊  賜予三門無死之歡喜

妙音吉祥善慧勝者尊  講修教法光芒無量邊  

善巧遍照賢劫眾生心  巨大燃燈導師誠祈請

二軌明達金色法輪轉  總攝四部宗義妙義林  

通達顯密教法妙寶藏  無與倫比善士請久住

能獲增上究竟圓滿因  充滿美妙清淨戒律力  

披著橙色不懈之三衣  律儀第二優婆離久住

百千眾苦熱惱之所逼  受迫可憐如母有情眾  

圓滿慈悲無邊清涼藥  如月普照大智請久住

勝解顯密教法無著尊  能持詩詞歌鬘善藏王  

如彼破除邪見陳那等  為利正法眾生百劫住

三寶真實深奧加持力  緣起無誤安樂賢善因  

如吾所求一切之祈願  任運成辦我今皈命禮

悉弟惹都（悉皆滿願）

此乃顯揚聖教者：惹對穹拉仁切波．阿旺．洛桑．謝珠．登卑．呢嘛之長壽文～無死勇父震吼

哲蚌古給尼泊爾比丘．洛桑措所請

親教師林仁切波．突登．嚨．朗給．青咧所撰

